
 Seventeenth  Loksabha

 >

 Title:  Request  to  provide  a  better  railway  network  in  Samkhal

 Parliamentary  Constituency.

 डॉ.  शफ़ीक़ुर्रहमान  बर्क  (सम्भल):  माननीय  अध्यक्ष  जी,  मैं  आपका  ध्यान  मेरे

 संसदीय  क्षेत्र  सम्भल  की  समस्या  की  ओर  दिलाना  चाहता  हूं  |

 मेरे  लोकसभा  क्षेत्र  सम्मान  में  मुख्य  रूप  से  सम्भल,  चंदौसी,  बेजहोई,  राजा

 का  सहसपुर  व्यापार  के  केंद्र  हैं  |  मुझे  बड़े  ही  खेद  के  साथ  कहना  पड़  रहा  है  कि

 मेरे  संसदीय  क्षेत्र  में  रेल  व्यवस्था  केवल  नाम  की  है  ।  मैं  इसके  बारे  में  पहले  भी

 रेल  मंत्री  जी  को  अवगत  करा  चुका  हूं  ।  सम्भल  में  छात्र-छात्राओं, किसानों  और

 आम  जनता  को  समस्याओं  का  सामना  करना  पड़  रहा  है,  इसलिए  जनहित  में

 सम्भल  से  गजरौला  वाया  हसनपुर  रेलवे  लाईन  बनाना  अति  आवश्यक  है  |

 चंदौसी  से  जरगांव  तक  रेलवे  लाइन  बनी  हुई  है  ।  जरगांव  से  सिरसी  तक  रेलवे

 लाइन  बनने  से  चंदौसी,  बिलारी,  कुंदरकी,  सिरसी  व  आसपास  की  जनता  को

 मुरादाबाद-दिल्ली,  मुरादाबाद-  इलाहाबाद  जाने  के  लिए  सुविधा  होगी  ।  सम्भल  में

 मुरादाबाद  पार्सल  रेलगाड़ी  शुरू  करना  भी  बेइंतहा  जरूरी  है,  यह  गाड़ी  पहले

 चलती थी  ।  सम्भल  से  मुरादाबाद  रेल  और  बस  सेवा  दोबारा  शुरू  की  जाए  |

 सम्भल  से  मुरादाबाद,  चंदौसी,  अलीगढ़  पैसेंजर  रेल  सेवा  कोराना  काल  से  बंद  है,

 इसे  भी  चालू  किया  जाए  |

 मुरादाबाद-  रामपुर  रेलवे  लाइन  410-सी,  ग्राम-चमरौधा  पर  अंडरपास

 बनाना बहुत  जरूरी  है  ।  सारा  सम्भल  रेलवे  लाइन  से  महरूम  है  ।  वहां  रेलवे

 लाइन  की  व्यवस्था  फौरन  कराई  जाए  क्योंकि,  इससे  बहुत  नुकसान  हो  रहा  है  ।

